
a॒gnēḥ kṛtti॑kāḥ Á
śu॒kraṃ pa॒rastā॒jjyōti॑ra॒vastāt Á
pra॒jāpa॑tē rōhi॒ṇī Á
āpa॑ḥ pa॒rastā॒dōṣa॑dhayō॒’vastāt Á
sōma॑syēnva॒kā vita॑tāni Á
pa॒rastā॒dvaya॑ntō॒’vastāt Á
ru॒drasya॑ bā॒hū Á
mṛ॒ga॒yava॑ḥ pa॒rastādvikṣā॒rō॑’vastāt Á
adi॑tyai॒ puna॑rvasū Á
vāta॑ḥ pa॒rastā॑dā॒rdrama॒vastāt Á Á 1 Á Á
bṛha॒spatēsti॒ṣya॑ḥ Á
juhva॑taḥ pa॒rastā॒dyaja॑mānā a॒vastāt Á
sa॒rpāṇā॑māśrē॒ṣāḥ Á
a॒bhyā॒gaccha॑ntaḥ pa॒rastā॑dabhyā॒nṛtya॑ntō॒’vastāt Á
pi॒tṛ॒ṇāṃ ma॒ghāḥ Á
ru॒danta॑ḥ pa॒rastā॑dapabhra॒ġ॒śō॑’vastāt Á

a॒rya॒mṇaḥ pūrvē॒ phalgu॑nī Á
jā॒yā pa॒rastā॑dṛṣa॒bhō॑’vastāt Á
bhaga॒syōtta॑rē Á
va॒ha॒tava॑ḥ pa॒rastā॒dvaha॑mānā a॒vastāt Á Á 2 Á Á
dē॒vasya॑ savi॒tuŗhasta॑ḥ Á
pra॒sa॒vaḥ pa॒rastāthsa॒nira॒vastāt Á
indra॑sya ci॒trā Á
ṛ॒taṃ pa॒rastāthsa॒tyama॒vastāt Á
vā॒yōrniṣṭyā vra॒tati॑ḥ Á
pa॒rastā॒dasi॑ddhira॒vastāt Á
i॒ndrā॒gni॒yōrviśā॑khē Á
yu॒gāni॑ pa॒rastātkṛ॒ṣamā॑ṇā a॒vastāt Á
mi॒trasyā॑nūrā॒dhāḥ Á
a॒bhyā॒rōha॑tpa॒rastā॑da॒bhyārū॑ḍhama॒vastāt Á Á 3 Á Á
indra॑sya rōhi॒ṇī Á
śṛ॒ṇatpa॒rastātpratiśṛ॒ṇada॒vastāt Á
niŗṛ॑tyai mūla॒vaŗha॑ṇī Á
pra॒ti॒bha॒ñjanta॑ḥ pa॒rastātpratiśṛ॒ṇantō॒’vastāt Á
a॒pāṃ pūrvā॑ aṣā॒ḍhāḥ Á
varca॑ḥ pa॒rastā॒thsami॑tira॒vastāt Á

viśvē॑ṣāṃ dē॒vānā॒mutta॑rāḥ Á
a॒bhi॒jaya॑tpa॒rastā॑da॒bhiji॑tama॒vastāt Á
viṣṇōḥ śrō॒ṇā pṛ॒cchamā॑nāḥ Á
pa॒rastā॒tpanthā॑ a॒vastāt Á Á 4 Á Á
vasū॑nā॒g॒ śravi॑ṣṭhāḥ Á
bhū॒taṃ pa॒rastā॒dbhūti॑ra॒vastāt Á
indra॑sya śa॒tabhi॑ṣak Á
vi॒śvavya॑cāḥ pa॒rastādvi॒śvakṣi॑tira॒vastāt Á
aja॒syaika॑pada॒ḥ pūrvē prōṣṭhapa॒dāḥ Á
vai॒śvā॒na॒raṃ pa॒rastādvaiśvāvasa॒vama॒vastāt Á
ahērbu॒dhniya॒syōtta॑rē Á
a॒bhi॒ṣi॒ñcanta॑ḥ pa॒rastā॑dabhiṣu॒ṇvantō॒’vastāt Á
pū॒ṣṇō rē॒vatī Á
gāva॑ḥ pa॒rastādva॒thsā a॒vastāt Á
a॒śvinō॑raśva॒yujau Á
grāma॑ḥ pa॒rastā॒thsēnā॒’vastāt Á
ya॒masyā॑pa॒bhara॑ṇīḥ Á
a॒pa॒kaŗṣa॑ntaḥ pa॒rastā॑dapa॒vaha॑ntō॒’vastāt Á
pū॒rṇā pa॒ścādyattē॑ dē॒vā ada॑dhuḥ Á Á 5 Á Á
ā॒rdrama॒vastā॒dvaha॑mānā a॒vastā॑da॒bhyārū॑ḍhama॒vastā॒tpanthā॑

a॒vastā॑dva॒thsā a॒vastā॒tpañca॑ ca Á Á 1 Á Á

yatpuṇya॒ṃ nakṣa॑ttram Á
tadbaṭ ku॑rvītōpavyu॒ṣam Á
ya॒dā vai sūrya॑ u॒dēti॑ Á
atha॒ nakṣa॑ttra॒ṃ naiti॑ Á
yāva॑ti॒ tatra॒ sūryō॒ gacchēt Á
yatra॑ jagha॒nya॑ṃ paśyēt Á
tāva॑ti kurvīta yatkā॒rī syāt Á
pu॒ṇyā॒ha ē॒va ku॑rutē Á
ē॒vaġ ha॒ vai ya॒jñēṣu॑ṃ ca śa॒tadyu॑mnaṃ ca mā॒thsyō
ni॑ravasāya॒yāñca॑kāra Á Á 6 Á Á

yō vai na॑kṣa॒ttriya॑ṃ pra॒jāpa॑ti॒ṃ vēda॑ Á
u॒bhayō॑rēnaṃ lō॒kayōrviduḥ Á
hasta॑ ē॒vāsya॒ hasta॑ḥ Á
ci॒trā śira॑ḥ Á
niṣṭyā॒ hṛda॑yam Á
ū॒rū viśā॑khē Á
pra॒ti॒ṣṭhā’nū॑rā॒dhāḥ Á
ē॒ṣa vai na॑kṣa॒ttriya॑ḥ pra॒jāpa॑tiḥ Á
ya ē॒vaṃ vēda॑ Á
u॒bhayō॑rēnaṃ lō॒kayōrviduḥ Á Á 7 Á Á

a॒smiggścā॒muṣmigg॑śca Á
yāṃ kā॒mayē॑ta duhi॒tara॑ṃ pri॒yā syā॒diti॑ Á
tāṃ niṣṭyā॑yāṃ dadyāt Á
pri॒yaiva bha॑vati Á
nēva॒ tu puna॒rāga॑cchati Á
a॒bhi॒jinnāma॒ nakṣa॑ttram Á
u॒pari॑ṣṭādaṣā॒ḍhānām Á
a॒vastācchrō॒ṇāyai Á
dē॒vā॒su॒rāḥ saṃya॑ttā āsanņ Á
tē dē॒vāstasmi॒nnakṣa॑ttrē॒’bhya॑jayanņ Á Á 8 Á Á
yada॒bhyaja॑yanņ Á
tada॑bhi॒jitō॑’bhiji॒ttvam Á
yaṃ kā॒mayē॑tānapaja॒yyaṃ ja॑yē॒diti॑ Á
tamē॒tasmi॒nnakṣa॑ttrē yātayēt Á
a॒na॒pa॒ja॒yyamē॒va ja॑yati Á
pā॒papa॑rājitamiva॒ tu Á
pra॒jāpa॑tiḥ pa॒śūna॑sṛjata Á
tē nakṣa॑ttraṃ nakṣattra॒mupā॑tiṣṭhanta Á
tē sa॒māva॑nta ē॒vābha॑vanņ Á
tē rē॒vatī॒mupā॑tiṣṭhanta Á Á 9 Á Á

tē rē॒vatyā॒ṃ prābha॑vanņ Á
tasmādrē॒vatyāṃ paśū॒nāṃ ku॑rvīta Á
yatkiṃ cārvā॒cīna॒ġ॒ sōmāt Á
praiva bha॑vanti Á
sa॒li॒laṃ vā i॒dama॑nta॒rāsīt Á
yadata॑ranņ Á
tattāra॑kāṇāṃ tāraka॒tvam Á
yō vā i॒ha yaja॑tē Á
a॒muġ salō॒kaṃ na॑kṣatē Á
tannakṣa॑ttrāṇāṃ nakṣattra॒tvam Á Á 10 Á Á
dē॒va॒gṛ॒hā vai nakṣa॑ttrāṇi Á
ya ē॒vaṃ vēda॑ Á
gṛ॒hyē॑va bha॑vati Á
yāni॒ vā i॒māni॑ pṛthi॒vyāści॒trāṇi॑ Á
tāni॒ nakṣa॑ttrāṇi Á
tasmā॑daślī॒lanā॑maggści॒trē Á
nāva॑syē॒nna ya॑jēta Á
yathā॑ pāpā॒hē ku॑ru॒tē Á
tā॒dṛgē॒va tat Á
dē॒va॒na॒kṣa॒ttrāṇi॒ vā a॒nyāni॑ Á Á 11 Á Á

www.prapatti.com 6 Sunder Kidāmbi



prathamāṣṭakē pañcamaḥ praśnaḥ

ya॒ma॒na॒kṣa॒ttrāṇya॒nyāni॑ Á
kṛtti॑kāḥ pratha॒mam Á
viśā॑khē utta॒mam Á
tāni॑ dēvanakṣa॒ttrāṇi॑ Á
a॒nū॒rā॒dhāḥ pra॑tha॒mam Á
a॒pa॒bhara॑ṇīrutta॒mam Á
tāni॑ yamanakṣa॒ttrāṇi॑ Á
yāni॑ dēvanakṣa॒ttrāṇi॑ Á
tāni॒ dakṣi॑ṇēna॒ pari॑yanti Á
yāni॑ yamanakṣa॒ttrāṇi॑ Á Á 12 Á Á
tānyutta॑rēṇa Á
anvē॑ṣāmarā॒thsmēti॑ Á
tada॑nūrā॒dhāḥ Á
jyē॒ṣṭhamē॑ṣāmavadhi॒ṣmēti॑ Á
tajjyēṣṭha॒ghnī Á
mūla॑mēṣāmavṛkṣā॒mēti॑ Á
tanmū॑la॒vaŗha॑ṇī Á
yannāsa॑hanta Á
tada॑ṣā॒ḍhāḥ Á
yadaślō॑ṇat Á Á 13 Á Á

tacchrō॒ṇā Á
yadaśṛ॑ṇōt Á
tacchravi॑ṣṭhāḥ Á
yaccha॒tamabhi॑ṣajyanņ Á
taccha॒tabhi॑ṣak Á
prō॒ṣṭha॒pa॒dēṣūda॑yacchanta Á
rē॒vatyā॑maravanta Á
a॒śva॒yujō॑rayuñjata Á
a॒pa॒bhara॑ṇī॒ṣvapā॑vahanņ Á
tāni॒ vā ē॒tāni॑ yamanakṣa॒ttrāṇi॑ Á
yānyē॒va dē॑vanakṣa॒ttrāṇi॑ Á
tēṣu॑ kurvīta yatkā॒rī syāt Á
pu॒ṇyā॒ha ē॒va ku॑rutē Á Á 14 Á Á
ca॒kā॒rai॒vaṃ vēdō॒bhayō॑rēnaṃ lō॒kayō॑rvidurajayanrē॒vatī॒mupā॑tiṣṭhanta

nakṣattra॒tvama॒nyāni॒ yāni॑ yamanakṣa॒ttrāṇyaślō॑ṇadyamanakṣa॒ttrāṇi॒
trīṇi॑ ca Á Á 2 Á Á

dē॒vasya॑ savi॒tuḥ prā॒taḥ pra॑sa॒vaḥ prā॒ṇaḥ Á
varu॑ṇasya sā॒yamā॑sa॒vō॑’pā॒naḥ Á
yatpra॑tī॒cīna॑ṃ prāta॒stanāt Á
prā॒cīnaġ॑ saṅga॒vāt Á
tatō॑ dē॒vā a॑gniṣṭō॒maṃ nira॑mimata Á

tattadātta॑vīryaṃ nirmā॒rgaḥ Á
mi॒trasya॑ saṅga॒vaḥ Á
tatpuṇya॑ṃ tēja॒svyaha॑ḥ Á
tasmā॒ttaŗhi॑ pa॒śava॑ḥ sa॒māya॑nti Á
yatpra॑tī॒cīnaġ॑ saṅga॒vāt Á Á 15 Á Á
prā॒cīna॑ṃ ma॒dhyandi॑nāt Á
tatō॑ dē॒vā u॒kthya॑ṃ nira॑mimata Á
tattadātta॑vīryaṃ nirmā॒rgaḥ Á
bṛha॒spatērma॒dhyandi॑naḥ Á
tatpuṇya॑ṃ tēja॒svyaha॑ḥ Á
tasmā॒ttaŗhi॒ tēkṣṇi॑ṣṭhaṃ tapati Á
yatpra॑tī॒cīna॑ṃ ma॒dhyandi॑nāt Á
prā॒cīna॑maparā॒hṇāt Á
tatō॑ dē॒vāḥ ṣō॑ḍa॒śina॒ṃ nira॑mimata Á
tattadātta॑vīryaṃ nirmā॒rgaḥ Á Á 16 Á Á
bhaga॑syāparā॒hṇaḥ Á
tatpuṇya॑ṃ tēja॒svyaha॑ḥ Á
tasmā॑daparā॒hṇē ku॑mā॒ryō॑
bhaga॑mi॒cchamā॑nāścaranti Á

yatpra॑tī॒cīna॑maparā॒hṇāt Á

prā॒cīnaġ॑ sā॒yāt Á
tatō॑ dē॒vā a॑tirā॒traṃ nira॑mimata Á
tattadātta॑vīryaṃ nirmā॒rgaḥ Á
varu॑ṇasya sā॒yam Á
tatpuṇya॑ṃ tēja॒svyaha॑ḥ Á
tasmā॒ttaŗhi॒ nānṛ॑taṃ vadēt Á Á 17 Á Á
brā॒hma॒ṇō vā a॑ṣṭāvi॒ġ॒śō nakṣa॑trāṇām Á
sa॒mā॒nasyāhna॒ḥ pañca॒ puṇyā॑ni॒ nakṣa॑trāṇi Á
ca॒tvārya॑ślī॒lāni॑ Á
tāni॒ nava॑ Á
yacca॑ pa॒rastā॒nnakṣa॑trāṇā॒ṃ yaccā॒vastāt Á
tānyēkā॑daśa Á
brā॒hma॒ṇō dvā॑da॒śaḥ Á
ya ē॒vaṃ vi॒dvānsa॑ṃvathsa॒raṃ vra॒taṃ cara॑ti Á
sa॒ṃva॒thsa॒rēṇai॒vāsya॑ vra॒taṃ gu॒ptaṃ bha॑vati Á
sa॒mā॒nasyāhna॒ḥ pañca॒ puṇyā॑ni॒ nakṣa॑trāṇi Á
ca॒tvārya॑ślī॒lāni॑ Á
tāni॒ nava॑ Á
ā॒gnē॒yī rātri॑ḥ Á
ai॒ndramaha॑ḥ Á

tānyēkā॑daśa Á
ā॒di॒tyō dvā॑da॒śaḥ Á
ya ē॒vaṃ vi॒dvānsa॑ṃvathsa॒raṃ vra॒taṃ cara॑ti Á
sa॒ṃva॒thsa॒rēṇai॒vāsya॑ vra॒taṃ gu॒ptaṃ bha॑vati Á Á 18 Á Á
sa॒ṅga॒vāthṣō॑ḍa॒śina॒ṃ nira॑mimata॒ tattadātta॑vīryaṃ nirmā॒rgō

va॑dēdbhavati samā॒nasyāhna॒ḥ pañca॒ puṇyā॑ni॒ nakṣa॑trāṇya॒ṣṭau
ca॑ Á Á 3 Á Á

bra॒hma॒vā॒dinō॑ vadanti Á
kati॒ pātrā॑ṇi ya॒jñaṃ va॑ha॒ntīti॑ Á
trayō॑da॒śēti॑ brūyāt Á
sa yadbrū॒yāt Á
kastāni॒ nira॑mimī॒tēti॑ Á
pra॒jāpa॑ti॒riti॑ brūyāt Á
sa yadbrū॒yāt Á
kuta॒stāni॒ nira॑mimī॒tēti॑ Á
ā॒tmana॒ iti॑ Á
prā॒ṇā॒pā॒nābhyā॑mē॒vōpāg॑śvantaryā॒mau nira॑mimīta Á Á 19 Á Á
vyā॒nādu॑pāġśu॒sava॑nam Á
vā॒ca aindravāya॒vam Á
da॒kṣa॒kra॒tubhyāṃ maitrāvaru॒ṇam Á

śrōtrā॑dāśvi॒nam Á
cakṣu॑ṣaḥ śu॒krāma॒nthinau Á
ā॒tmana॑ āgraya॒ṇam Á
aṅgēbhya u॒kthyam Á
āyu॑ṣō dhru॒vam Á
pra॒ti॒ṣṭhāyā॑ ṛtupā॒trē Á
ya॒jñaṃ vāva taṃ pra॒jāpa॑ti॒rnira॑mimīta Á
sa nirmi॑tō॒ nāddhri॑yata॒ sama॑vlīyata Á
sa ē॒tānpra॒jāpa॑tirapivā॒pāna॑paśyat Á
tānnira॑vapat Á
tairvai sa ya॒jñamapya॑vapat Á
yada॑pivā॒pā bhava॑nti Á
ya॒jñasya॒ dhṛtyā॒ asa॑ṃvlayāya Á Á 20 Á Á
u॒pā॒g॒śva॒nta॒ryā॒mau nira॑mimītāmimīta॒ ṣaṭ ca॑ Á Á 4 Á Á
ṛ॒tamē॒va pa॑ramē॒ṣṭhi Á
ṛ॒taṃ nātyē॑ti॒ kiṃ ca॒na Á
ṛ॒tē sa॑mu॒dra āhi॑taḥ Á
ṛ॒tē bhūmi॑ri॒yagg śri॒tā Á
a॒gnisti॒gmēna॑ śō॒ciṣā Á
tapa॒ ākrāntamu॒ṣṇihā Á

śira॒stapa॒syāhi॑tam Á
vai॒śvā॒na॒rasya॒ tēja॑sā Á
ṛ॒tēnāsya॒ niva॑rtayē Á
sa॒tyēna॒ pari॑vartayē Á Á 21 Á Á
tapa॑sā॒’syānu॑vartayē Á
śi॒vēnā॒syōpa॑vartayē Á
śa॒gmēnāsyā॒bhiva॑rtayē Á
tadṛ॒taṃ tathsa॒tyam Á
tadvra॒taṃ taccha॑kēyam Á
tēna॑ śakēya॒ṃ tēna॑ rādhyāsam Á
yadgha॒rmaḥ pa॒ryava॑rtayat Á
antānpṛthi॒vyā di॒vaḥ Á
a॒gnirīśā॑na॒ ōja॑sā Á
varu॑ṇō dhī॒tibhi॑ḥ sa॒ha Á Á 22 Á Á
indrō॑ ma॒rudbhi॒ḥ sakhi॑bhiḥ sa॒ha Á
a॒gnisti॒gmēna॑ śō॒ciṣā Á
tapa॒ ākrāntamu॒ṣṇihā Á
śira॒stapa॒syāhi॑tam Á
vai॒śvā॒na॒rasya॒ tēja॑sā Á
ṛ॒tēnāsya॒ niva॑rtayē Á

sa॒tyēna॒ pari॑vartayē Á
tapa॑sā॒’syānu॑vartayē Á
śi॒vēnā॒syōpa॑vartayē Á
śa॒gmēnāsyā॒bhiva॑rtayē Á Á 23 Á Á
tadṛ॒taṃ tathsa॒tyam Á
tadvra॒taṃ taccha॑kēyam Á
tēna॑ śakēya॒ṃ tēna॑ rādhyāsam Á
yō a॒syāḥ pṛ॑thi॒vyāstva॒ci Á
ni॒va॒rtaya॒tyōṣa॑dhīḥ Á
a॒gnirīśā॑na॒ ōja॑sā Á
varu॑ṇō dhī॒tibhi॑ḥ sa॒ha Á
indrō॑ ma॒rudbhi॒ḥ sakhi॑bhiḥ sa॒ha Á
a॒gnisti॒gmēna॑ śō॒ciṣā Á
tapa॒ ākrāntamu॒ṣṇihā Á Á 24 Á Á
śira॒stapa॒syāhi॑tam Á
vai॒śvā॒na॒rasya॒ tēja॑sā Á
ṛ॒tēnāsya॒ niva॑rtayē Á
sa॒tyēna॒ pari॑vartayē Á
tapa॑sā॒’syānu॑vartayē Á
śi॒vēnā॒syōpa॑vartayē Á

śa॒gmēnāsyā॒bhiva॑rtayē Á
tadṛ॒taṃ tathsa॒tyam Á
tadvra॒taṃ taccha॑kēyam Á
tēna॑ śakēya॒ṃ tēna॑ rādhyāsam Á Á 25 Á Á
ēka॒ṃ māsa॒muda॑sṛjat Á
pa॒ra॒mē॒ṣṭhī pra॒jābhya॑ḥ Á
tēnābhyō॒ maha॒ āva॑hat Á
a॒mṛta॒ṃ martyābhyaḥ Á
pra॒jāmanu॒ prajā॑yasē Á
tadu॑ tē martyā॒mṛtam Á
yēna॒ māsā॑ ardhamā॒sāḥ Á
ṛ॒tava॑ḥ parivathsa॒rāḥ Á
yēna॒ tē tē prajāpatē Á
ī॒jā॒nasya॒ nyava॑rtayanņ Á Á 26 Á Á
tēnā॒hama॒sya brahma॑ṇā Á
niva॑rtayāmi jī॒vasē Á
a॒gnisti॒gmēna॑ śō॒ciṣā Á
tapa॒ ākrāntamu॒ṣṇihā Á
śira॒stapa॒syāhi॑tam Á
vai॒śvā॒na॒rasya॒ tēja॑sā Á

ṛ॒tēnāsya॒ niva॑rtayē Á
sa॒tyēna॒ pari॑vartayē Á
tapa॑sā॒’syānu॑vartayē Á
śi॒vēnā॒syōpa॑vartayē Á
śa॒gmēnāsyā॒bhiva॑rtayē Á
tadṛ॒taṃ tathsa॒tyam Á
tadvra॒taṃ taccha॑kēyam Á
tēna॑ śakēya॒ṃ tēna॑ rādhyāsam Á Á 27 Á Á
pari॑vartayē sa॒hābhirva॑rtaya u॒ṣṇihā॑ rādhyāsa॒ṃ

nyava॑rtaya॒nnupa॑vartayē ca॒tvāri॑ ca Á Á 5 Á Á
dē॒vā vai yadya॒jñē’ku॑rvata Á
tadasu॑rā akurvata Á
tē’su॑rā ū॒rdhvaṃ pṛ॒ṣṭhēbhyō॒ nāpa॑śyanņ Á
tē kēśā॒nagrē॑’vapanta Á
atha॒ śmaśrū॑ṇi Á
athō॑papa॒kṣau Á
tata॒stē’vāñca āyanņ Á
parā॑’bhavanņ Á
yasyai॒vaṃ vapa॑nti Á
avā॑ṅēti Á Á 28 Á Á

athō॒ parai॒va bha॑vati Á
atha॑ dē॒vā ū॒rdhvaṃ pṛ॒ṣṭhēbhyō॑’paśyanņ Á
ta u॑papa॒kṣāvagrē॑’vapanta Á
atha॒ śmaśrū॑ṇi Á
atha॒ kēśāņ॑ Á
tata॒stē॑’bhavanņ Á
su॒va॒rgaṃ lō॒kamā॑yanņ Á
yasyai॒vaṃ vapa॑nti Á
bhava॑tyā॒tmanā Á
athō॑ suva॒rgaṃ lō॒kamē॑ti Á Á 29 Á Á
athai॒tanmanu॑rva॒ptrē mi॑thu॒nama॑paśyat Á
sa śmaśrū॒ṇyagrē॑’vapata Á
athō॑papa॒kṣau Á
atha॒ kēśāņ॑ Á
tatō॒ vai sa prājā॑yata pra॒jayā॑ pa॒śubhi॑ḥ Á
yasyai॒vaṃ vapa॑nti Á
pra pra॒jayā॑ pa॒śubhi॑rmithu॒nairjā॑yatē Á
dē॒vā॒su॒rāḥ saṃya॑ttā āsanņ Á
tē sa॑ṃvathsa॒rē vyāya॑cchanta Á
tāndē॒vāścā॑turmā॒syairē॒vābhi prāyu॑ñjata Á Á 30 Á Á

vai॒śva॒dē॒vēna॑ ca॒turō॑ mā॒sō॑’vṛñja॒tēndra॑rājānaḥ Á
tāñchī॒ŗṣanni cāva॑rtayanta॒ pari॑ ca Á
va॒ru॒ṇa॒pra॒ghā॒saiśca॒turō॑ mā॒sō॑’vṛñjata॒
varu॑ṇarājānaḥ Á

tāñchī॒ŗṣanni cāva॑rtayanta॒ pari॑ ca Á
sā॒ka॒mē॒dhaiśca॒turō॑ mā॒sō॑’vṛñjata॒
sōma॑rājānaḥ Á

tāñchī॒ŗṣanni cāva॑rtayanta॒ pari॑ ca Á
yā sa॑ṃvathsa॒ra u॑pajī॒vā’’sīt Á
tāmē॑ṣāmavṛñjata Á
tatō॑ dē॒vā abha॑vanņ Á
parā’su॑rāḥ Á Á 31 Á Á
ya ē॒vaṃ vi॒dvāgścā॑turmā॒syairyaja॑tē Á
bhrātṛ॑vyasyai॒va mā॒sō vṛ॒ktvā Á
śī॒ŗṣanni ca॑ va॒rtaya॑tē॒ pari॑ ca Á
yaiṣā sa॑ṃvathsa॒ra u॑pajī॒vā Á
vṛ॒ṅktē tāṃ bhrātṛ॑vyasya Á
kṣu॒dhā’sya॒ bhrātṛ॑vya॒ḥ parā॑bhavati Á
lō॒hi॒tā॒ya॒sēna॒ niva॑rtayatē Á
yadvā i॒māma॒gniŗṛ॒tāvāga॑tē niva॒rtaya॑ti Á

ē॒tadē॒vaināġ॑ rū॒paṃ kṛ॒tvā niva॑rtayati Á
sā tata॒ḥ śvaḥ śvō॒ bhūya॑sī॒ bhava॑ntyēti Á Á 32 Á Á
prajā॑yatē Á
ya ē॒vaṃ vi॒dvānlō॑hitāya॒sēna॑ niva॒rtaya॑tē Á
ē॒tadē॒va rū॒paṃ kṛ॒tvā niva॑rtayatē Á
sa tata॒ḥ śvaḥ śvō॒ bhūyā॒nbhava॑nnēti Á
praiva jā॑yatē Á
trē॒ṇyā śa॑la॒lyā niva॑rtayēta Á
trīṇi॑trīṇi॒ vai dē॒vānā॑mṛ॒ddhāni॑ Á
trīṇi॒ chandāġ॑si Á
trīṇi॒ sava॑nāni Á
traya॑ i॒mē lō॒kāḥ Á Á 33 Á Á
ṛ॒ddhyāmē॒va tadvī॒rya॑ ē॒ṣu lō॒kēṣu॒ prati॑tiṣṭhati Á
yaccā॑turmāsyayā॒jyātmanō॒ nāva॒dyēt Á
dē॒vēbhya॒ āvṛ॑ścyēta Á
ca॒tṛ॒ṣu ca॑tṛṣu॒ māsē॑ṣu॒ niva॑rtayēta Á
pa॒rōkṣa॑mē॒va taddē॒vēbhya॑
ā॒tmanō’va॑dya॒tyanāvraskāya Á

dē॒vānā॒ṃ vā ē॒ṣa ānī॑taḥ Á
yaścā॑turmāsyayā॒jī Á

ya ē॒vaṃ vi॒dvānni ca॑ va॒rtaya॑tē॒ pari॑ ca Á
dē॒vatā॑ ē॒vāpyē॑ti Á
nāsya॑ ru॒draḥ pra॒jāṃ pa॒śūna॒bhi ma॑nyatē Á Á 34 Á Á
ē॒tyē॒tya॒yu॒ñja॒tāsu॑rā ēti lō॒kā ma॑nyatē Á Á 6 Á Á
‡ āyu॑ṣaḥ prā॒ṇaġ santa॑nu Á
prā॒ṇāda॑pā॒naġ santa॑nu Á
a॒pā॒nādvyā॒naġ santa॑nu Á
vyā॒nāccakṣu॒ḥ santa॑nu Á
cakṣu॑ṣa॒ḥ śrōtra॒ġ॒ santa॑nu Á
śrōtrā॒nmana॒ḥ santa॑nu Á
mana॑sō॒ vāca॒ġ॒ santa॑nu Á
vā॒ca ā॒tmāna॒ġ॒ santa॑nu Á
ā॒tmana॑ḥ pṛthi॒vīġ santa॑nu Á
pṛ॒thi॒vyā a॒ntari॑kṣa॒ġ॒ santa॑nu Á
a॒ntari॑kṣā॒ddiva॒ġ॒ santa॑nu Á
diva॒ḥ suva॒ḥ santa॑nu Á Á 35 Á Á
a॒ntari॑kṣa॒ġ॒ santa॑nu॒ dvē ca॑ Á Á 7 Á Á
indrō॑ dadhī॒cō a॒sthabhi॑ḥ Á
vṛ॒trāṇyapra॑tiṣkutaḥ Á
ja॒ghāna॑ nava॒tīrnava॑ Á
www.prapatti.com 20 Sunder Kidāmbi



prathamāṣṭakē pañcamaḥ praśnaḥ

i॒cchannaśva॑sya॒ yacchira॑ḥ Á
parva॑tē॒ṣvapa॑śritam Á
tadvi॑daccharya॒ṇāva॑ti Á
atrāha॒ gōrama॑nvata Á
nāma॒ tvaṣṭu॑rapī॒cyam Á
i॒tthā ca॒ndrama॑sō gṛ॒hē Á
indra॒midgā॒thinō॑ bṛ॒hat Á Á 36 Á Á
indra॑ma॒rkēbhi॑ra॒rkiṇa॑ḥ Á
indra॒ṃ vāṇī॑ranūṣata Á
indra॒ iddharyō॒ḥ sacā Á
sammi॑śla॒ āva॑cō॒ yujā Á
indrō॑ va॒jrī hi॑ra॒ṇyaya॑ḥ Á
indrō॑ dī॒rghāya॒ cakṣa॑sē Á
ā sūryaġ॑ rōhayaddi॒vi Á
vi gōbhi॒radri॑mairayat Á
indra॒ vājē॑ṣu nō ava Á
sa॒hasra॑pradhanēṣu ca Á Á 37 Á Á
u॒gra u॒grābhi॑rū॒tibhi॑ḥ Á
tamindra॑ṃ vājayāmasi Á
ma॒hē vṛ॒trāya॒ hanta॑vē Á

sa vṛṣā॑ vṛṣa॒bhō bhu॑vat Á
indra॒ḥ sa dāma॑nē kṛ॒taḥ Á
ōji॑ṣṭha॒ḥ sa balē॑ hi॒taḥ Á
dyu॒mnī ślō॒kī sa sau॒mya॑ḥ Á
gi॒rā vajrō॒ na sambhṛ॑taḥ Á
saba॑lō॒ ana॑pacyutaḥ Á
va॒va॒kṣuru॒grō astṛ॑taḥ Á Á 38 Á Á
bṛ॒haccāstṛ॑taḥ Á Á 8 Á Á
dē॒vā॒su॒rāḥ saṃya॑ttā āsanņ Á
sa pra॒jāpa॑ti॒rindra॑ṃ jyē॒ṣṭhaṃ pu॒tramapa॒ nya॑dhatta Á
nēdē॑na॒masu॑rā॒ balī॑yāġ sō’hana॒nniti॑ Á
pra॒hrādō॑ ha॒ vai kā॑yādha॒vaḥ Á
vi॒rōca॑na॒gg॒ svaṃ pu॒tramapa॒ nya॑dhatta Á
nēdē॑naṃ dē॒vā a॑hana॒nniti॑ Á
tē dē॒vāḥ pra॒jāpa॑timupasa॒mētyō॑cuḥ Á
nārā॒jaka॑sya yu॒ddhama॑sti Á
indra॒manvi॑cchā॒mēti॑ Á
taṃ ya॑jñakra॒tubhi॒ranvaicchanņ Á Á 39 Á Á
taṃ ya॑jñakra॒tubhi॒rnānva॑vindanņ Á
tamiṣṭi॑bhi॒ranvaicchanņ Á
www.prapatti.com 22 Sunder Kidāmbi



prathamāṣṭakē pañcamaḥ praśnaḥ

tamiṣṭi॑bhi॒ranva॑vindanņ Á
tadiṣṭī॑nāmiṣṭi॒tvam Á
ēṣṭa॑yō ha॒ vai nāma॑ Á
tā iṣṭa॑ya॒ ityāca॑kṣatē pa॒rōkṣē॑ṇa Á
pa॒rōkṣa॑priyā iva॒ hi dē॒vāḥ Á
tasmā॑ ē॒tamāgnāvaiṣṇa॒vamēkā॑daśakapālaṃ
dīkṣa॒ṇīya॒ṃ nira॑vapanņ Á

tada॑pa॒drutyā॑tanvata Á
tānpa॑tnīsaṃyā॒jānta॒ upā॑nayanņ Á Á 40 Á Á
tē tada॑ntamē॒va kṛ॒tvōda॑dravanņ Á
tē prā॑ya॒ṇīya॑ma॒bhi sa॒mārō॑hanņ Á
tada॑pa॒drutyā॑tanvata Á
tāñcha॒ṃyva॑nta॒ upā॑nayanņ Á
tē tada॑ntamē॒va kṛ॒tvōda॑dravanņ Á
ta ā॑ti॒tthyama॒bhi sa॒mārō॑hanņ Á
tada॑pa॒drutyā॑tanvata Á
tāniḍānta॒ upā॑nayanņ Á
tē tada॑ntamē॒va kṛ॒tvōda॑dravanņ Á
tasmā॑dē॒tā ē॒tada॑ntā॒ iṣṭa॑ya॒ḥ santi॑ṣṭhantē Á Á 41 Á Á

ē॒vaġ hi dē॒vā aku॑rvata Á
iti॑ dē॒vā a॑kurvata Á
ityu॒ vai ma॑nu॒ṣyāḥ kurvatē Á
tē dē॒vā ū॑cuḥ Á
yadvā i॒damu॒ccairya॒jñēna॒ carā॑ma Á
tannō’su॑rāḥ pā॒pmā’nu॑vindanti Á
u॒pā॒ġ॒śū॑pa॒sadā॑ carāma Á
tathā॒ nō’su॑rāḥ pā॒pmā nānu॑vēthsya॒ntīti॑ Á
ta u॑pā॒ġ॒śū॑pa॒sada॑matanvata Á
ti॒sra ē॒va sā॑midhē॒nīra॒nūcya॑ Á Á 42 Á Á
sru॒vēṇā॑ghā॒ramā॒ghārya॑ Á
ti॒sraḥ parā॑cī॒rāhu॑tīŗhu॒tvā Á
sru॒vēṇō॑pa॒sada॑ṃ juha॒vāñca॑kruḥ Á
u॒graṃ vacō॒ apā॑vadhīṃ tvē॒ṣaṃ vacō॒
apā॑vadhī॒g॒ svāhēti॑ Á

a॒śa॒na॒yā॒pi॒pā॒sē ha॒ vā u॒graṃ vaca॑ḥ Á
ēna॑śca॒ vaira॑hatyaṃ ca tvē॒ṣaṃ vaca॑ḥ Á
ē॒taġ ha॒ vāva tacca॑turdhā vihi॒taṃ pā॒pmāna॑ṃ dē॒vā
apa॑jaghnirē Á

tathō॑ ē॒vaitadē॑va॒ṃ vidyaja॑mānaḥ Á

ti॒sra ē॒va sā॑midhē॒nīra॒nūcya॑ Á
sru॒vēṇā॑ghā॒ramā॒ghārya॑ Á Á 43 Á Á
ti॒sraḥ parā॑cī॒rāhu॑tīŗhu॒tvā Á
sru॒vēṇō॑pa॒sada॑ṃ juhōti Á
u॒graṃ vacō॒ apā॑vadhīṃ tvē॒ṣaṃ vacō॒
apā॑vadhī॒g॒ svāhēti॑ Á

a॒śa॒na॒yā॒pi॒pā॒sē ha॒ vā u॒graṃ vaca॑ḥ Á
ēna॑śca॒ vaira॑hatyaṃ ca tvē॒ṣaṃ vaca॑ḥ Á
ē॒tamē॒va tacca॑turdhā vihi॒taṃ
pā॒pmāna॒ṃ yaja॑mā॒nō’pa॑hatē Á

tē॑’bhi॒nīyai॒vāha॑ḥ pa॒śumā’la॑bhanta Á
ahna॑ ē॒va taddē॒vā ava॑rtiṃ pā॒pmāna॑ṃ
mṛ॒tyumapa॑jaghnirē Á

tēnā॑bhi॒nīyē॑va॒ rātrē॒ḥ prāca॑ranņ Á
rātri॑yā ē॒va taddē॒vā ava॑rtiṃ pā॒pmāna॑ṃ
mṛ॒tyumapa॑jaghnirē Á Á 44 Á Á

tasmā॑dabhi॒nīyai॒vāha॑ḥ pa॒śumāla॑bhēta Á
ahna॑ ē॒va tadyaja॑mā॒nō’va॑rtiṃ pā॒pmāna॒ṃ
bhrātṛ॑vyā॒napa॑nudatē Á

tēnā॑bhi॒nīyē॑va॒ rātrē॒ḥ praca॑rēt Á

rātri॑yā ē॒va tadyaja॑mā॒nō’va॑rtiṃ pā॒pmāna॒ṃ
bhrātṛ॑vyā॒napa॑nudatē Á

sa ē॒ṣa u॑pavasa॒thīyē’ha॑ndvidēva॒tya॑ḥ
pa॒śurāla॑bhyatē Á

dva॒yaṃ vā a॒sminlō॒kē yaja॑mānaḥ Á
asthi॑ ca mā॒ġ॒saṃ ca॑ Á
asthi॑ cai॒va tēna॑ mā॒ġ॒saṃ ca॒ yaja॑māna॒ḥ
saggsku॑rutē Á

tā vā ē॒tāḥ pañca॑ dē॒vatāḥ Á
a॒gnīṣōmā॑va॒gnirmi॒trāvaru॑ṇau Á Á 45 Á Á
pa॒ñca॒pa॒ñcī vai yaja॑mānaḥ Á
tvaṅmā॒ġ॒ saggsnāvā’sthi॑ ma॒jjā Á
ē॒tamē॒va tatpa॑ñcadhā vihi॒tamā॒tmāna॑ṃ
varuṇapā॒śānmu॑ñcati Á

bhē॒ṣa॒jatā॑yai nirvaruṇa॒tvāya॑ Á
taġ sa॒ptabhi॒śchandō॑bhiḥ prā॒tara॑hvayanņ Á
tasmāthsa॒pta ca॑turutta॒rāṇi॒ chandāġ॑si
prātaranuvā॒kē’nūcyantē Á

tamē॒tayō॑pasa॒mētyōpā॑sīdanņ Á
upāsmai gāyatā nara॒ iti॑ Á
tasmā॑dē॒tayā॑ bahiṣpavamā॒na u॑pa॒sadya॑ḥ Á Á 46 Á Á

ai॒ccha॒nna॒na॒ya॒gg॒sti॒ṣṭha॒ntē॒’nūcyā॒nūcya॑ sru॒vēṇā॑ghā॒ramā॒ghārya॒
rātri॑yā ē॒va taddē॒vā ava॑rtiṃ pā॒pmāna॑ṃ mṛ॒tyumapa॑jaghnirē
mi॒trāvaru॑ṇau॒ nava॑ ca Á Á 9 Á Á

dē॒vā yaja॑mānō dē॒vā dē॒vā yaja॑mānō॒ yaja॑mānō’labhanta॒
prāca॑ranlabhēta॒ praca॑rē॒dāla॑bha॒ntāla॑bhēta mṛ॒tyumapa॑jaghnirē॒
bhrātṛ॑vyānņ Á Á

sa sa॑mu॒dra u॑ttara॒taḥ prājva॑ladbhūmya॒ntēna॑ Á
ē॒ṣa vāva sa sa॑mu॒draḥ Á
yaccātvā॑laḥ Á
ē॒ṣa u॑ vē॒va sa bhūmya॒ntaḥ Á
yadvēdya॒ntaḥ Á
tadē॒tattri॑śa॒laṃ tri॑pūru॒ṣam Á
tasmā॒ttaṃ tri॑vita॒staṃ kha॑nanti Á
sa su॑varṇaraja॒tābhyāṃ ku॒śībhyā॒ṃ
pari॑gṛhīta āsīt Á

taṃ yada॒syā adhya॒jana॑yanņ Á
tasmā॑dādi॒tyaḥ Á Á 47 Á Á
atha॒ yathsu॑varṇaraja॒tābhyāṃ ku॒śībhyā॒ṃ
pari॑gṛhīta॒ āsīt Á

sā’sya॑ kauśi॒katā Á
taṃ tri॒vṛtā॒’bhi prāstu॑vata Á

taṃ tri॒vṛtā’’da॑data Á
taṃ tri॒vṛtā’’ha॑ranņ Á
yāva॑tī tri॒vṛtō॒ mātrā Á
taṃ pa॑ñcada॒śēnā॒bhi prāstu॑vata Á
taṃ pa॑ñcada॒śēnāda॑data Á
taṃ pa॑ñcada॒śēnāha॑ranņ Á
yāva॑tī pañcada॒śasya॒ mātrā Á Á 48 Á Á
taġ sa॑ptada॒śēnā॒bhi prāstu॑vata Á
taġ sa॑ptada॒śēnāda॑data Á
taġ sa॑ptada॒śēnāha॑ranņ Á
yāva॑tī saptada॒śasya॒ mātrā Á
tasya॑ saptada॒śēna॑ hri॒yamā॑ṇasya॒
tējō॒ harō॑’patat Á

tamē॑kavi॒ġ॒śēnā॒bhi prāstu॑vata Á
tamē॑kavi॒ġ॒śēnāda॑data Á
tamē॑kavi॒ġ॒śēnāha॑ranņ Á
yāva॑tyēkavi॒ġ॒śasya॒ mātrā Á
tē yattri॒vṛtā stu॒vatē Á Á 49 Á Á
tri॒vṛtai॒va tadyaja॑māna॒māda॑datē Á
taṃ tri॒vṛtai॒va ha॑ranti Á

yāva॑tī tri॒vṛtō॒ mātrā Á
a॒gnirvai tri॒vṛt Á
yāva॒dvā a॒gnērdaha॑tō dhū॒ma u॒dētyānu॒ vyēti॑ Á
tāva॑tī tri॒vṛtō॒ mātrā Á
a॒gnērē॒vaina॒ṃ tat Á
mātrā॒ġ॒ sāyu॑jyaġ salō॒katāṃ gamayanti Á
atha॒ yatpa॑ñcada॒śēna॑ stu॒vatē Á
pa॒ñca॒da॒śēnai॒va tadyaja॑māna॒māda॑datē Á Á 50 Á Á
taṃ pa॑ñcada॒śēnai॒va ha॑ranti Á
yāva॑tī pañcada॒śasya॒ mātrā Á
ca॒ndramā॒ vai pa॑ñcada॒śaḥ Á
ē॒ṣa hi pa॑ñcada॒śyāma॑pakṣī॒yatē Á
pa॒ñca॒da॒śyāmā॑pū॒ryatē Á
ca॒ndrama॑sa ē॒vaina॒ṃ tat Á
mātrā॒ġ॒ sāyu॑jyaġ salō॒katāṃ gamayanti Á
atha॒ yathsa॑ptada॒śēna॑ stu॒vatē Á
sa॒pta॒da॒śēnai॒va tadyaja॑māna॒māda॑datē Á
taġ sa॑ptada॒śēnai॒va ha॑ranti Á Á 51 Á Á
yāva॑tī saptada॒śasya॒ mātrā Á
pra॒jāpa॑ti॒rvai sa॑ptada॒śaḥ Á

pra॒jāpa॑tērē॒vaina॒ṃ tat Á
mātrā॒ġ॒ sāyu॑jyaġ salō॒katāṃ gamayanti Á
atha॒ yadē॑kavi॒ġ॒śēna॑ stu॒vatē Á
ē॒ka॒vi॒ġ॒śēnai॒va tadyaja॑māna॒māda॑datē Á
tamē॑kavi॒ġ॒śēnai॒va ha॑ranti Á
yāva॑tyēkavi॒ġ॒śasya॒ mātrā Á
a॒sau vā ā॑di॒tya ē॑kavi॒ġ॒śaḥ Á
ā॒di॒tyasyai॒vaina॒ṃ tat Á Á 52 Á Á
mātrā॒ġ॒ sāyu॑jyaġ salō॒katāṃ gamayanti Á
tē ku॒śyau Á
vya॑ghnanņ Á
tē a॑hōrā॒trē a॑bhavatām Á
aha॑rē॒va su॒varṇā॑’bhavat Á
ra॒ja॒tā rātri॑ḥ Á
sa yadā॑di॒tya u॒dēti॑ Á
ē॒tāmē॒va tathsu॒varṇāṃ ku॒śīmanu॒ samē॑ti Á
atha॒ yada॑sta॒mēti॑ Á
ē॒tāmē॒va tadra॑ja॒tāṃ ku॒śīmanu॒ saṃvi॑śati Á
pra॒hrādō॑ ha॒ vai kā॑yādha॒vaḥ Á
vi॒rōca॑na॒gg॒ svaṃ pu॒tramudāsyat Á

sa pra॑da॒rō॑’bhavat Á
tasmātprada॒rādu॑da॒kaṃ nācā॑mēt Á Á 53 Á Á
ā॒di॒tyaḥ pa॑ñcada॒śasya॒ mātrā stu॒vatē॑ pañcada॒śēnai॒va

tadyaja॑māna॒māda॑datē saptada॒śēnai॒va ha॑rantyādi॒tyasyai॒vaina॒ṃ
tadvi॑śati ca॒tvāri॑ ca Á Á 10 Á Á

yē vai ca॒tvāra॒ḥ stōmāḥ Á
kṛ॒taṃ tat Á
atha॒ yē pañca॑ Á
kali॒ḥ saḥ Á
tasmā॒ccatu॑ṣṭōmaḥ Á
taccatu॑ṣṭōmasya catuṣṭōma॒tvam Á
tadā॑huḥ Á
ka॒ta॒māni॒ tāni॒ jyōtīġ॑ṣi Á
ya ē॒tasya॒ stōmā॒ iti॑ Á
tri॒vṛtpa॑ñcada॒śaḥ sa॑ptada॒śa ē॑kavi॒ġ॒śaḥ Á Á 54 Á Á
ē॒tāni॒ vāva tāni॒ jyōtīġ॑ṣi Á
ya ē॒tasya॒ stōmāḥ Á
sō’bravīt Á
sa॒pta॒da॒śēna॑ hri॒yamā॑ṇō॒ vya॑lēśiṣi Á
bhi॒ṣajya॑ta॒mēti॑ Á

tama॒śvinau॑ dhā॒nābhi॑rabhiṣajyatām Á
pū॒ṣā ka॑ra॒mbhēṇa॑ Á
bhāra॑tī parivā॒pēṇa॑ Á
mi॒trāvaru॑ṇau paya॒sya॑yā Á
tadā॑huḥ Á Á 55 Á Á
yada॒śvibhyāṃ dhā॒nāḥ Á
pū॒ṣṇaḥ ka॑ra॒mbhaḥ Á
bhāra॑tyai parivā॒paḥ Á
mi॒trāvaru॑ṇayōḥ paya॒syā’tha॑ Á
kasmā॑dē॒tēṣāġ॑ ha॒viṣā॒mindra॑mē॒va ya॑ja॒ntīti॑ Á
ē॒tā hyē॑naṃ dē॒vatā॒ iti॑ brūyāt Á
ē॒taiŗha॒virbhi॒rabhi॑ṣajya॒gg॒stasmā॒diti॑ Á
taṃ vasa॑vō॒’ṣṭāka॑pālēna prātassava॒nē॑’bhiṣajyanņ Á
ru॒drā ēkā॑daśakapālēna॒ mādhya॑ndinē॒ sava॑nē Á
viśvē॑ dē॒vā dvāda॑śakapālēna tṛtīyasava॒nē Á Á 56 Á Á
sa yada॒ṣṭāka॑pālānprātassava॒nē ku॒ryāt Á
ēkā॑daśa kapālā॒nmādhya॑ndinē॒ sava॑nē Á
dvāda॑śakapālāgstṛtīyasava॒nē Á
vilō॑ma॒ tadya॒jñasya॑ kriyēta Á
ēkā॑daśakapālānē॒va prā॑tassava॒nē ku॑ryāt Á

ēkā॑daśakapālā॒nmādhya॑ndinē॒ sava॑nē Á
ēkā॑daśakapālāgstṛtīyasava॒nē Á
ya॒jñasya॑ salōma॒tvāya॑ Á
tadā॑huḥ Á
yadvasū॑nāṃ prātassava॒nam Á
ru॒drāṇā॒ṃ mādhya॑ndina॒ġ॒ sava॑nam Á
viśvē॑ṣāṃ dē॒vānāṃ tṛtīyasava॒nam Á
atha॒ kasmā॑dē॒tēṣāġ॑ ha॒viṣā॒mindra॑mē॒va
ya॑ja॒ntīti॑ Á

ē॒tā hyē॑naṃ dē॒vatā॒ iti॑ brūyāt Á
ē॒taiŗha॒virbhi॒rabhi॑ṣajya॒gg॒stasmā॒diti॑ Á Á 57 Á Á
ē॒ka॒vi॒ġ॒śa ā॑hustṛtīyasava॒nē prā॑taḥ sava॒naṃ pañca॑ ca Á Á 11 Á Á
tasyā vā॑cō’vapā॒dāda॑bibhayuḥ Á
tamē॒tēṣu॑ sa॒ptasu॒ chanda॑ssvaśrayanņ Á
yadaśra॑yanņ Á
tacchrā॑ya॒ntīya॑sya śrāyantīya॒tvam Á
yadavā॑rayanņ Á
tadvā॑rava॒ntīya॑sya vāravantīya॒tvam Á
tasyā vā॑ca ē॒vāva॑pā॒dāda॑bibhayuḥ Á
tasmā॑ ē॒tāni॑ sa॒pta ca॑turutta॒rāṇi॒

chandā॒g॒syupā॑dadhuḥ Á
tēṣā॒mati॒ trīṇya॑ricyanta Á
na trīṇyuda॑bhavanņ Á Á 58 Á Á
sa bṛ॑ha॒tīmē॒vāspṛ॑śat Á
dvābhyā॑ma॒kṣarābhyām Á
a॒hō॒rā॒trābhyā॑mē॒va Á
tadā॑huḥ Á
ka॒ta॒mā sā dē॒vākṣa॑rā bṛha॒tī Á
yasyā॒ṃ tatpra॒tyati॑ṣṭhat Á
dvāda॑śa paurṇamā॒sya॑ḥ Á
dvāda॒śāṣṭa॑kāḥ Á
dvāda॑śāmāvā॒syāḥ Á
ē॒ṣā vāva sā dē॒vākṣa॑rā bṛha॒tī Á Á 59 Á Á
yasyā॒ṃ tatpra॒tyati॑ṣṭha॒diti॑ Á
yāni॑ ca॒ chandāg॑sya॒tyari॑cyanta Á
yāni॑ ca॒ nōdabha॑vanņ Á
tāni॒ nirvīryāṇi hī॒nānya॑manyanta Á
sā’bra॑vīdbṛha॒tī Á
māmē॒va bhū॒tvā Á
māmupa॒ saggśra॑ya॒tēti॑ Á

ca॒turbhi॑ra॒kṣarai॑ranu॒ṣṭugbṛ॑ha॒tīṃ nōda॑bhavat Á
ca॒turbhi॑rakṣa॒raiḥ pa॒ṅktirbṛ॑ha॒tīmatya॑ricyata Á
tasyā॑mē॒tāni॑ ca॒tvārya॒kṣarāṇyapa॒cchidyā॑dadhāt Á Á 60 Á Á
tē bṛ॑ha॒tī ē॒va bhū॒tvā Á
bṛ॒ha॒tīmupa॒ sama॑śrayatām Á
a॒ṣṭā॒bhira॒kṣarai॑ru॒ṣṇigbṛ॑ha॒tīṃ nōda॑bhavat Á
a॒ṣṭā॒bhira॒kṣaraistri॒ṣṭugbṛ॑ha॒tīmatya॑ricyata Á
tasyā॑mē॒tānya॒ṣṭāva॒kṣarāṇyapa॒cchidyā॑dadhāt Á
tē bṛ॑ha॒tī ē॒va bhū॒tvā Á
bṛ॒ha॒tīmupa॒ sama॑śrayatām Á
dvā॒da॒śabhi॑ra॒kṣarairgāya॒trī bṛ॑ha॒tīṃ nōda॑bhavat Á
dvā॒da॒śabhi॑ra॒kṣarai॒rjaga॑tī bṛha॒tīmatya॑ricyata Á
tasyā॑mē॒tāni॒ dvāda॑śā॒kṣarāṇyapa॒cchidyā॑dadhāt Á Á 61 Á Á
tē bṛ॑ha॒tī ē॒va bhū॒tvā Á
bṛ॒ha॒tīmupa॒ sama॑śrayatām Á
sō’bravītpra॒jāpa॑tiḥ Á
chandāġ॑si॒ rathō॑ mē bhavata Á
yu॒ṣmābhi॑ra॒hamē॒tamadhvā॑na॒manu॒ sañca॑rā॒ṇīti॑ Á
tasya॑ gāya॒trī ca॒ jaga॑tī ca pa॒kṣāva॑bhavatām Á
u॒ṣṇikca॑ tri॒ṣṭupca॒ praṣṭyau Á
www.prapatti.com 35 Sunder Kidāmbi



prathamāṣṭakē pañcamaḥ praśnaḥ

a॒nu॒ṣṭupca॑ pa॒ṅktiśca॒ dhuryau Á
bṛ॒ha॒tyē॑vōddhira॑bhavat Á
sa ē॒taṃ cha॑ndōra॒thamā॒sthāya॑ Á
ē॒tamadhvā॑na॒manu॒ sama॑carat Á
ē॒taġ ha॒ vai cha॑ndōra॒thamā॒sthāya॑ Á
ē॒tamadhvā॑na॒manu॒ sañca॑rati Á
yēnai॒ṣa ē॒tathsa॒ñcara॑ti Á
ya ē॒vaṃ vi॒dvānsōmē॑na॒ yaja॑tē Á
ya u॑ cainamē॒vaṃ vēda॑ Á Á 62 Á Á
a॒bha॒va॒nvāva sā dē॒vākṣa॑rā bṛha॒tya॑dadhā॒ddvāda॑śā॒kṣarāṇya -

pa॒cchidyā॑dadhādā॒ sthāya॒ ṣaṭca॑ Á Á 12 Á Á
a॒gnēḥ kṛtti॑kā॒ yatpuṇya॑ṃ dē॒vasya॑ savi॒turbra॑hmavā॒dina॒ḥ katyṛ॒tamē॒va

dē॒vā vā āyu॑ṣaḥ prā॒ṇamindrō॑ dadhī॒cō dē॑vāsu॒rāḥ sa pra॒jāpa॑ti॒ḥ
sa sa॑mu॒drō yē vai ca॒tvāra॒stasyāvā॑cō॒ dvāda॑śa Á Á 12 Á Á

a॒gnēḥ kṛtti॑kā dēvagṛ॒hā ṛ॒tamē॒va vaiśvadē॒vēna॒ tē tada॑nta॒ṃ taṃ
pa॑ñcada॒śēna॒ tē bṛ॑ha॒tī ē॒va dviṣa॑ṣṭiḥ Á Á

a॒gnēḥ kṛtti॑kā॒ ya u॑ cainamē॒vaṃ vēda॑ Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya brāhmaṇē prathamāṣṭakē pañcamaḥ

praśnaḥ samāptaḥ Á Á

